Надежда ШКЛЯЕВА
Кузьым лэсьтӥз Йӧскалык библиотека

Йӧскалык библиотекаысь «Удмурт шаер» клублэн берло ортчем пумиськонэз дано композиторлэн 175 ар тырмонэзлы поттэм «Пётр Ильич Чайковский и Удмуртия» библиографической мультимедийной указателен тодматонлы сӥземын вал.

Отысь Пётр Ильичлэн семьяез, матысь адямиосыз, тодмоосыз, солэн нимыныз герӟаськем элькун ужрадъёс, Вотка карысь «Музей-усадьба П. И. Чайковского» историко-архитектурной комплекс но трос мукетыз сярысь гожъямъёсты шедьтыны луоно. Соос разделъёсъя, рубрикаосъя люкылэмын.

Кызьы веразы проектэз кылдытӥсьёс, та уж котькинлы тунсыко луоз, тужгес но – егитъёслы, крезьгуръя тодон-валанзэс узырмытыны сюлмаськисьёслы.
